
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Комплекснӧй кадастрӧвӧй уджъяс нуӧдӧм вылӧ
меставывса сьӧмкудъяслы Коми Республикаса республиканскӧй сьӧмкудйысь субсидияяс сетан пӧрадок вынсьӧдӧм йылысь
 
Россия Федерацияса сьӧмкуд кодекслӧн 139 статья, “Кадастрӧвӧй удж йылысь” Федеральнӧй оланпас, “Инӧдъяс пасъян да вӧрзьӧдны позьтӧм эмбурлысь кадастрӧвӧй учёт нуӧдан ӧтувъя канму система сӧвмӧдӧм (2014 - 2020 вояс)” федеральнӧй торъя мога уджтас йылысь” Россия Федерацияса Веськӧдлан котырлӧн 2013 во йирым тӧлысь 10 лунся 903 №-а шуӧм, “Коми Республикаса канму эмбурӧн веськӧдлӧм” Коми Республикаса канму уджтас серти, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 410 №-а шуӧмӧн, Коми Республикаса Веськӧдлан котыр шуис: 
1. Вынсьӧдны Комплекснӧй кадастрӧвӧй уджъяс нуӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субсидияяс сетан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




          Л. Максимова
Сыктывкар 
2018 вося урасьӧм тӧлысь 22 лун 
104 №
ВЫНСЬӦДӦМА
Коми Республикаса Веськӧдлан котырлӧн
2018 во урасьӧм тӧлысь 22 лунся 104 №-а шуӧмӧн
(содтӧд)
Комплекснӧй кадастрӧвӧй уджъяс нуӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субсидияяс сетан 
ПӦРАДОК
1. Тайӧ Пӧрадокыс урчитӧ комплекснӧй кадастрӧвӧй уджъяс нуӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субсидияяс сетан шӧр могъяс, пӧрадок да условиеяс (водзӧ – субсидияяс).
2. Субсидияяссӧ сетӧны Коми Республикаса республиканскӧй сьӧмкуд сьӧм тшӧт весьтӧ да сы мында, мыйта урчитӧма “Коми Республикаса канму эмбурӧн веськӧдлӧм” Коми Республикаса канму уджтаслӧн “Коми Республикаса канму эмбурлысь окталуна тэчас лӧсьӧдӧм” уджтасув збыльмӧдӧм вылӧ (водзӧ – Уджтас) локтан финансӧвӧй во да планӧвӧй период вылӧ, сы лыдын сьӧм тшӧт весьтӧ, мыйлӧн сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс.
3. Коми Республикаса республиканскӧй сьӧмкуд сьӧмӧн медшӧр веськӧдлысьӧн, коді сетӧ субсидиясӧ, лоӧ Коми Республикаса эмбур да му йитӧдъяс министерство (водзӧ – Министерство).
4. Субсидияяссӧ сетӧны сы могысь, медым ӧтув могмӧдны сьӧмӧн Коми Республикаын муниципальнӧй районъяслӧн (кар кытшъяслӧн) меставывса асвеськӧдлан органъяслысь (водзӧ – муниципальнӧй юкӧнъяс) рӧскод кӧсйысьӧмъяссӧ, кутшӧмъяс артмӧны муниципальнӧй уджтасъяс (уджтасувъяс) збыльмӧдігӧн, кутшӧмъясӧс веськӧдӧма Уджтаслӧн шӧр могӧдз воӧдчӧм вылӧ, кытчӧ пырӧны муниципальнӧй юкӧн мудоръясын комплекснӧй кадастрӧвӧй уджъяс нуӧдӧм серти мероприятиеяс.
5. Коми Республикаса республиканскӧй сьӧмкудйысь муниципальнӧй юкӧнса рӧскод кӧсйысьӧмсӧ ӧтув сьӧмӧн могмӧдан тшупӧдыс, кутшӧмӧс сьӧмӧн могмӧдан ӧшмӧсӧн лоӧ субсидия, лоӧ 99 прӧчент.
6. Субсидияяс сетӧм вылӧ муниципальнӧй юкӧнъясӧс бӧръян критерийяс:
1) муниципальнӧй юкӧн мутасын кадастрӧвӧй кварталъяссӧ пыртӧма Коми Республикаса Веськӧдлан котырӧн вынсьӧдӧм кадастрӧвӧй кварталъяс лыддьӧгӧ, кодъяслӧн мудоръясын лӧсялана финансӧвӧй воын кӧсйӧны нуӧдны комплекснӧй кадастрӧвӧй уджъяс;
2) муниципальнӧй юкӧн сьӧмкудйын эмӧсь муниципальнӧй юкӧнлысь рӧскод кӧсйысьӧмъяссӧ олӧмӧ пӧртӧм вылӧ сьӧмкуд ассигнованиеяс, кутшӧмъяс йитчӧмаӧсь муниципальнӧй уджтасъяс (уджтасувъяс) збыльмӧдӧмкӧд, кытчӧ пырӧны лӧсялана муниципальнӧй юкӧн мудоръясын комплекснӧй кадастрӧвӧй уджъяс нуӧдӧм вылӧ веськӧдӧм мероприятиеяс.
7. Министерство донъялӧ субсидия видзан окталунсӧ субсидия видзан бӧртаслунлӧн татшӧм петкӧдлас подув вылын, кутшӧмӧс урчитӧма тайӧ Пӧрадокса 16 пунктын индӧм артмӧдчӧмӧн да кутшӧмӧдз збыльысь воӧдчӧма:
вӧрзьӧдны позьӧм эмбур объект лыд, мыйяс йылысь тӧдмӧгъяссӧ пыртӧма комплекснӧй кадастрӧвӧй уджъяс нуӧдан бӧртасъяс серти лӧсьӧдӧм мутасъяслӧн карта-планъясӧ да пыртӧма Вӧрзьӧдны позьтӧм эмбурлӧн ӧтувъя канму реестрӧ (сы лыдын вӧрзьӧдны позьтӧм эмбур объектъяс, кутшӧмъяслӧн мудоръяс йылысь тӧдмӧгъяссӧ стӧчмӧдӧма, урчитӧма, кутшӧмъяс серти Вӧрзьӧдны позьтӧм эмбурлӧн ӧтувъя канму реестрлӧн тӧдмӧгъясын бырӧдӧма реестрӧвӧй шыбӧльяссӧ, а сідзжӧ кутшӧмъяс артмисны вӧрзьӧдны позьтӧм эмбур объектъяс серти комплекснӧй кадастрӧвӧй уджъяс нуӧдігӧн).
8. Субсидия сетан условиеяс:
1) муниципальнӧй юкӧн мутасын кадастрӧвӧй кварталъяссӧ пыртӧма Коми Республикаса Веськӧдлан котырӧн вынсьӧдӧм кадастрӧвӧй кварталъяс лыддьӧгӧ, кодъяслӧн мудоръясын лӧсялана финансӧвӧй воын кӧсйӧны нуӧдны комплекснӧй кадастрӧвӧй уджъяс (водзӧ – Лыддьӧг);
2)  эм вынсьӧдӧм муниципальнӧй уджтас (уджтасув), кытчӧ пырӧны лӧсялана муниципальнӧй юкӧн мудоръясын комплекснӧй кадастрӧвӧй уджъяс нуӧдӧм вылӧ веськӧдӧм мероприятиеяс;
3)  муниципальнӧй юкӧн сьӧмкудйын эмӧсь муниципальнӧй юкӧнлысь рӧскод кӧсйысьӧмъяссӧ олӧмӧ пӧртӧм вылӧ сьӧмкуд ассигнованиеяс, кутшӧмъяс йитчӧмаӧсь муниципальнӧй уджтасъяс (уджтасувъяс) збыльмӧдӧмкӧд, кытчӧ пырӧны лӧсялана муниципальнӧй юкӧн мудоръясын комплекснӧй кадастрӧвӧй уджъяс нуӧдӧм вылӧ веськӧдӧм мероприятиеяс;
4) эмӧсь материалъяс (документъяс), кутшӧмъясӧс урчитӧма “Кадастрӧвӧй удж йылысь” Федеральнӧй оланпаслӧн 42.6 статьяса 3 юкӧнӧн комплекснӧй кадастрӧвӧй уджъяс нуӧдӧм вылӧ;
5) вузӧс, уджъяс, услугаяс ньӧбӧмсӧ ӧтлаӧдӧм, кутшӧмъяслӧн контрактлӧн медводдза (медыджыд) доныс вевтыртӧ муниципальнӧй районъяслы – 500 сюрс шайт, кар кытшъяслы – 1 млн. шайт, кутшӧмъясӧс мыйкӧ мында либӧ тырвыйӧ могмӧдӧны сьӧмӧн субсидияяс сьӧм тшӧт весьтӧ, вайысьясӧс (пӧдрядчикъясӧс, збыльмӧдысьясӧс) индӧмын Коми Республикаса Веськӧдлан котырӧн урчитӧм пӧрадокын конкурсъяс да аукционъяс нуӧдӧмӧн.
9. Субсидия босьтӧм могысь муниципальнӧй юкӧнъяс комплекснӧй кадастрӧвӧй уджъяс нуӧдан волӧн рака тӧлысь 15 лунӧдз кадколастӧ сетӧны Министерствоӧ татшӧм документъяс:
1) субсидия сетӧм вылӧ заявка, мый гижӧма ас кӧсйӧм формаын бумага вылын (водзӧ – заявка), кутшӧмӧс кырымалӧма муниципальнӧй районлӧн либӧ кар кытшлӧн меставывса администрациялӧн юралысь. Сэк, кор заявкасӧ кырымаліс морт, коді оз ло муниципальнӧй районлӧн либӧ кар кытшлӧн меставывса администрациялӧн юралысьӧн, заявка дорӧ содтысьӧны документъяс, кутшӧмъяс эскӧдӧны индӧм мортлысь заявка кырымалӧм вылӧ уджмогъяссӧ;
2) ӧнія финансӧвӧй во да планӧвӧй период вылӧ муниципальнӧй юкӧн сьӧмкудлӧн своднӧй сьӧмкуд росписьысь выписка, мый эскӧдӧ, мый муниципальнӧй юкӧн сьӧмкудйын эм муниципальнӧй юкӧнлысь тайӧ Пӧрадокса 4 пунктын индӧм рӧскод кӧсйысьӧмъяс олӧмӧ пӧртӧм вылӧ сьӧмкуд ассигнованиеяс, кутшӧмӧс кырымалӧма лӧсялана меставывса асвеськӧдлан органлӧн финансӧвӧй органса юрнуӧдысьӧн (сылысь кывкутана могъяссӧ олӧмӧ пӧртысь мортӧн) да эскӧдӧма меставывса асвеськӧдлан органлӧн печатьӧн;
3)  материалъяс (документъяс) лыддьӧг, кутшӧмъясӧс урчитӧма “Кадастрӧвӧй удж йылысь” Федеральнӧй оланпаслӧн 42.6 статьяса 3 юкӧнӧн комплекснӧй кадастрӧвӧй уджъяс нуӧдӧм вылӧ.
10. Тайӧ Пӧрадоклӧн 9 пунктын индӧм заявкасӧ да документъяссӧ (водзӧ – заявка да документъяс) муниципальнӧй юкӧн сетӧ веськыда Министерствоӧ либӧ ыстӧ Министерствоӧ пошта связь организация, корреспонденция вайысь мукӧд организация пыр.
Заявка да документъяс примитан лунӧ Министерство сетӧ заявка да документъяс босьтӧм йылысь гижсьӧг примитӧм документъяс лыддьӧгсӧ да налысь Министерствоӧ воан лунсӧ индӧмӧн.
Сэк, кор заявкасӧ да документъяссӧ ыстӧма пошта связь организация, корреспонденция вайысь мукӧд организация пыр, найӧс сетан лунӧн лыддьысьӧ заявка босьтанін серти тайӧ организациялӧн штемпель вылын индӧм кадпас. Та дырйи заявка да документъяс босьтӧм йылысь гижсьӧгсӧ ыстӧны заявкаын индӧм пошта инпас серти индӧм документъяссӧ Министерствоӧн пасъян лунсянь 3 уджалан лун чӧжӧн.
Воӧм заявкасӧ да документъяссӧ Министерство пасйӧ Министерствоӧ налӧн воан лунсянь ӧти уджалан лун чӧжӧн.
11. Заявка да документъяс примитӧмын ӧткажитӧм вылӧ подулӧн лоӧ сійӧ, мый заявкасӧ да документъяссӧ сетӧма тайӧ Пӧрадоклӧн 9 пунктса медводдза абзацӧн урчитӧм кадколастсӧ торкалӧмӧн.
Министерство примитӧ заявка да документъяс примитӧм  (примитӧмын ӧткажитӧм) йылысь помшуӧмсӧ Министерствоӧ налӧн воан лунсянь 3 уджалан лун чӧжӧн.
Муниципальнӧй юкӧнъяслы, кодъяс серти примитӧма заявка да документъяс примитӧмын ӧткажитӧм йылысь помшуӧм, тайӧ пунктса мӧд абзацын индӧм кадколаст помасян лунсянь 10 уджалан лун чӧжӧн ыстыссьӧ заявка да документъяс примитӧмын ӧткажитӧм йылысь гижӧда уведомление ӧткажитан помкасӧ индӧмӧн.
12. Заявкаяс да документъяс видлалӧм могысь, а сідзжӧ субсидия мында урчитӧм могысь Министерство бердын лӧсьӧдӧны Субсидия сетӧм вылӧ муниципальнӧй юкӧнъяс бӧръян комиссия (водзӧ – Комиссия).
Комиссияӧ пырысьяслӧн лыдыс кык вылӧ оз юксьы да сэні оз вермы лоны вит пырысьысь этшаджык. Комиссияӧ пырысьясӧс да сылысь уджалан пӧрадоксӧ вынсьӧдӧны Министерстволӧн тшӧктӧдӧн да меститӧны “Ӧтуввез” юӧртан да телекоммуникация везйын Министерстволӧн официальнӧй сайтын найӧс вынсьӧдан лунсянь 3 уджалан лун чӧжӧн.
Комиссия видлалӧ заявкаяссӧ да документъяссӧ Министерствоӧ налӧн воан лунсянь 10 уджалан лун чӧжӧн да примитӧ муниципальнӧй юкӧнлӧн тайӧ Пӧрадокӧн урчитӧм субсидияяс сетан условиеяслы лӧсялӧм (лӧсявтӧм) йылысь помшуӧм.
Муниципальнӧй юкӧнлӧн тайӧ Пӧрадокӧн урчитӧм субсидияяс сетан условиеяслы лӧсялӧм (лӧсявтӧм) йылысь Комиссиялысь помшуӧмсӧ оформитӧны сёрнигижӧдӧн заявкаяс да документъяс видлалан лунсянь 2 уджалан лун чӧжӧн.
Комиссиялӧн сёрнигижӧд подув вылын Министерство Комиссиялысь сёрнигижӧд оформитан лунсянь 5 уджалан лунысь оз дырджык кадколастӧ примитӧ субсидия сетӧм (сетӧмын ӧткажитӧм) йылысь помшуӧм, кутшӧмӧс оформитӧны Министерстволӧн тшӧктӧдӧн, да лӧсялана тшӧктӧд вынсьӧдан лунсянь 2 уджалан лун чӧжӧн ыстӧ муниципальнӧй юкӧнӧ сы серти примитӧм помшуӧм йылысь уведомление.
Сэк, кор примитӧма субсидия сетӧмын ӧткажитӧм йылысь помшуӧм, уведомлениеын индыссьӧны помкаяс, кутшӧмъяс лоины татшӧм помшуӧмсӧ примитӧмлы подулӧн.
13. Муниципальнӧй юкӧнлӧн тайӧ Пӧрадокӧн урчитӧм субсидия сетан условиеяслы лӧсявтӧмлун йылысь Комиссиялысь помшуӧмсӧ да субсидия сетӧмын ӧткажитӧм йылысь Министерстволысь помшуӧмсӧ примитан подувъясыс сыын, мый:
1) абу тырвыйӧ сетӧма тайӧ Пӧрадокса 9 пунктын индӧм документъяссӧ да (либӧ) сетӧм документъясын эмӧсь абу збыль тӧдмӧгъяс;
2) абу кутчысьӧма тайӧ Пӧрадокса 8 пунктын индӧм субсидия сетан условиеясӧ.
Муниципальнӧй юкӧн, код серти Министерство примитіс субсидия сетӧмын ӧткажитӧм йылысь помшуӧм, вермӧ выль пӧв шыӧдчыны субсидия сетӧмла подувъяс бырӧдӧм бӧрын, кутшӧмъяс лоины ӧткажитан помкаӧн, тайӧ Пӧрадокӧн урчитӧм пӧрадокын да кадколастын, кутшӧмӧс урчитӧма тайӧ Пӧрадоклӧн 9 пунктса медводдза абзацын.
14. Муниципальнӧй юкӧнъяс костын субсидия йӧрыш юкӧмсӧ индӧны Коми Республикаса Веськӧдлан котырлӧн нормативнӧй инӧда актӧн.
15. Субсидия мындасӧ, мыйта сетӧны i муниципальнӧй юкӧнлӧн сьӧмкудлы Коми Республикаса республиканскӧй сьӧмкудйысь, арталӧны формула серти:

[image: image1]
кӧні:
j – (1, 2,... n) – муниципальнӧй уджтас сьӧмӧн ӧтув могмӧдӧм вылӧ заявка сетысь  муниципальнӧй юкӧнлӧн индекс;
Мj – j муниципальнӧй юкӧнлы субсидия мында;
Y – 99% – муниципальнӧй юкӧнъяслысь рӧскод кӧсйысьӧмъяссӧ Коми Республикаса республиканскӧй сьӧмкудйысь сьӧмӧн ӧтув могмӧдан тшупӧд;
Аj – сьӧм йӧрыш, мыйта урчитӧма мунан финансӧвӧй во вылӧ меставывса сьӧмкудйын j муниципальнӧй юкӧнлӧн муниципальнӧй уджтас сьӧмӧн могмӧдӧм вылӧ;
V – сьӧмлӧн ӧтувъя йӧрыш, мыйта урчитӧма мунан финансӧвӧй во вылӧ Коми Республикаса республиканскӧй сьӧмкудйын муниципальнӧй юкӧнъяслы субсидия сетӧм вылӧ.
Субсидия мындаыс, мыйта сетӧны меставывса сьӧмкудлы муниципальнӧй уджтас сьӧмӧн ӧтув могмӧдӧм вылӧ, кутшӧмӧс арталӧны тайӧ пункт серти, оз вермы вевтыртны комплекснӧй кадастрӧвӧй ужъяс сьӧмӧн могмӧдан ылӧс коланлун мындасӧ, мыйта урчитӧма Лыддьӧгын лӧсялана муниципальнӧй юкӧнлы.
16. Субсидияяссӧ сетӧны Комплекснӧй кадастрӧвӧй уджъяс нуӧдӧм вылӧ муниципальнӧй юкӧнлы Коми Республикаса республиканскӧй сьӧмкудйысь субсидия сетӧм йылысь артмӧдчӧм подув вылын (водзӧ – Артмӧдчӧм), кодӧс кырымалӧма Министерство да муниципальнӧй юкӧн костын Министерствоӧн тайӧ Пӧрадокса 12 пунктын индӧм субсидия сетӧм йылысь помшуӧм примитан лунсянь 5 уджалан лун чӧжӧн.
Артмӧдчӧмлысь формасӧ вынсьӧдӧны Министерстволӧн тшӧктӧдӧн Коми Республикаса сьӧм овмӧс министерствокӧд сӧгласуйтӧм серти да меститӧны “Ӧтуввез” юӧртан да телекоммуникация везйын Министерстволӧн официальнӧй сайтын вынсьӧдан лунсянь 3 уджалан лун чӧжӧн.
17. Коми Республикаса республиканскӧй сьӧмкудйысь субсидияяссӧ вуджӧдӧны меставывса сьӧмкудъяслы Министерстволӧн лицевӧй тшӧтсянь Артмӧдчӧмӧн урчитӧм кадколастӧ да пӧрадокын.
18. Муниципальнӧй юкӧнъяс сетӧны Министерствоӧ:
1) быд тӧлысь отчётнӧй период бӧрын мунысь тӧлысьлӧн 5-ӧд лунӧдз Коми Республикаса республиканскӧй сьӧмкудйысь субсидия видзӧм йылысь отчёт форма серти, мый вынсьӧдӧма Министерстволӧн тшӧктӧдӧн да меститӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн;
2) комплекснӧй кадастрӧвӧй уджъяс вӧчӧм вылӧ муниципальнӧй контракт копияяс, кутшӧмъясӧс кырымалӧма Канму да муниципальнӧй коланлун могмӧдӧм вылӧ вузӧс, уджъяс, услугаяс ньӧбан юкӧнын контракт система йылысь Россия Федерацияса оланпастэчас серти индӧм контрактъяс кырымалан лунсянь 10 уджалан лун чӧжӧн, кутшӧмъясӧс эскӧдӧма урчитӧм пӧрадокын;
3) мутас карта-планъяс вынсьӧдӧм йылысь юӧр, кутшӧмъясӧс дасьтӧма комплекснӧй кадастрӧвӧй уджъяс нуӧдӧм бӧрын волӧн ӧшым тӧлысь 1 лунӧдз, кутшӧмлӧн периодӧ нуӧдсьӧны комплекснӧй кадастрӧвӧй уджъяс;
4) мутас карта-планъясӧ пыртӧм вӧрзьӧдны позьтӧм эмбур объектъяс кадастрӧвӧй учёт вылӧ босьтӧм йылысь юӧр, кутшӧмъясӧс дасьтӧма комплекснӧй кадастрӧвӧй уджъяс нуӧдӧм бӧрын волӧн ӧшым тӧлысь 15 лунӧдз, кутшӧмлӧн периодӧ нуӧдсьӧны комплекснӧй кадастрӧвӧй уджъяс;
5) юӧртан справка сы йылысь, мый волӧн 20 лунӧдз, кутшӧмлӧн периодӧ нуӧдсьӧны комплекснӧй кадастрӧвӧй уджъяс, комплекснӧй кадастрӧвӧй уджъяс нуӧдӧм серти мероприятиеяссӧ помалӧма.
19. Министерство донъялӧ субсидия видзан окталунсӧ тайӧ Пӧрадокса 7 пунктын индӧм субсидия видзан бӧртаслун серти петкӧдласлысь значениеяссӧ ӧткодялӧм подув вылын, кутшӧмъясӧс урчитӧма Артмӧдчӧмӧн да кутшӧмъясӧдз збыльысь воӧдчӧма.
20.  Министерство донъялӧ субсидия видзан окталунсӧ отчётнӧй финансӧвӧй волӧн кывкӧртӧдъяс серти. Субсидия видзан окталун йылысь отчётыс вынсьӧдсьӧ Министерствоӧн да меститчӧ “Ӧтуввез” юӧртан да телекоммуникация везйын сылӧн официальнӧй сайтын отчётнӧй во бӧрын мунысь волӧн урасьӧм тӧлысь 10 лунӧдз кадколастӧ.
21. Субсидияяс видзан условиеӧн лоӧ муниципальнӧй юкӧнъясӧн субсидия сьӧмсӧ  торъя мог вылӧ видзӧм.
Субсидия сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
22. Сэк, кор муниципальнӧй юкӧнъясӧн субсидия сетан волӧн ӧшым тӧлысь 31 лун вылӧ торкӧма Артмӧдчӧмӧн урчитӧм субсидия видзан бӧртаслун серти петкӧдласлӧн значениеӧдз воӧдчӧм серти муниципальнӧй юкӧнлысь кӧсйысьӧмсӧ, да Артмӧдчӧм серти субсидия видзан бӧртаслун серти петкӧдласлӧн значениеӧдз воӧдчӧм йылысь отчётносьт сетан медводдза кадпасӧдз кадколастӧ воын, мый мунӧ субсидия сетан во бӧрын, индӧм торкалӧмъяссӧ абу бырӧдӧма, сьӧм йӧрышсӧ, мыйта колӧ бергӧдны меставывса сьӧмкудйысь Коми Республикаса республиканскӧй сьӧмкудйӧ Министерствосянь лӧсялана корӧм (V возврата) босьтан лунсянь 30 лун чӧжӧн, арталӧны формула серти:
V возврата = (V субсидии × k × m / n) × 0,1,
кӧні:
V субсидии – субсидия мында, мыйта сетӧма меставывса сьӧмкудлы отчётнӧй финансӧвӧй воын;
m – субсидия видзан бӧртаслун петкӧдласлӧн лыд, кутшӧмъяс серти индексыс, мый петкӧдлӧ субсидия видзан бӧртаслунлӧн i петкӧдласӧдз воӧдчытӧм тшупӧдсӧ, петкӧдлӧ положительнӧй значение;
n – субсидия видзан бӧртаслун петкӧдласъяслӧн ӧтувъя мында;
k – субсидия бергӧдан коэффициент.
Субсидия бергӧдан коэффициентсӧ арталӧны формула серти:
k = ∑ Di / m,
кӧні:
Di – индекс, мый петкӧдлӧ субсидия видзан бӧртаслунлысь i петкӧдласӧдз воӧдчытӧм тшупӧдсӧ.
Субсидия бергӧдан коэффициентсӧ арталігӧн босьтӧны сӧмын индекслысь положительнӧй значениеяссӧ, мый петкӧдӧ субсидия видзан бӧртаслунлысь i петкӧдласӧдз воӧдчытӧм тшупӧдсӧ.
Субсидия видзан бӧртаслунлысь i петкӧдласӧдз воӧдчытӧм тшупӧд петкӧдлысь индекссӧ урчитӧны:
а) субсидия видзан бӧртаслун петкӧдласъяслы, кутшӧмъяс серти збыльысь воӧдчӧм значениелӧн медыджыд значениеыс петкӧдлӧ субсидия видзӧмлысь медыджыд окталунсӧ, - формула серти:
Di = 1 – Ti / Si,
кӧні:
Ti – отчётнӧй кадпас вылӧ субсидия видзан бӧртаслунлӧн i петкӧдласӧдз збыльысь воӧдчӧм значение;
Si – Артмӧдчӧмӧн урчитӧм субсидия видзан бӧртаслунлӧн i петкӧдласлӧн значение;
б) субсидия видзан бӧртаслун петкӧдласъяслы, кутшӧмъяс серти збыльысь воӧдчӧм значениелӧн медыджыд значениеыс петкӧдлӧ субсидия видзӧмлысь медічӧт окталунсӧ, - формула серти:
Di = 1 – Si / Ti.
23. Муниципальнӧй юкӧнлы колӧ бергӧдны ӧнія финансӧвӧй вося тӧвшӧр тӧлысь 1 лун вылӧ видзтӧм субсидия коляссӧ Коми Республикаса республиканскӧй сьӧмкудйӧ пӧрадокын, кутшӧмӧс урчитӧма Коми Республикаса Веськӧдлан котырлӧн 2017 во урасьӧм тӧлысь 2 лунся 73 №-а шуӧмӧн (водзӧ – 73 №-а шуӧм).  
Сэк, кор субсидиялысь видзтӧм коляссӧ абу вуджӧдӧма Коми Республикаса республиканскӧй сьӧмкуд чӧжӧсӧ 73 №-а шуӧмӧн урчитӧм кадколастӧ, индӧм сьӧмсӧ перйӧны Коми Республикаса республиканскӧй сьӧмкуд чӧжӧсӧ Россия Федерацияса сьӧмкуд оланпастэчасӧн урчитӧм пӧрадокын.
24.  Субсидияяссӧ  торъя мог вылӧ видзӧм бӧрся видзӧдӧ урчитӧм пӧрадокын Министерство да Коми Республикаса сьӧм овмӧс министерство.

